
Hierodeshmoret Efremi, Vasili, Evgjeni et;j.
Oshénar Pavli i Thjeshte. Arkadi i Qipros

E enjte, 7 mars 2024 - Shenjtori i dités.

Hierodéshmorét Efremi, Vasili, Evgjeni etj. Oshénar Pavli i Thjeshté. Arkadi i Qipros.
- HIERODESHMORET EFREMI, VASILI, EVGJENI ETJ -

Né vitin e dhjeté té mbretérimit té Dioklecianit (300), patriarku i shenjté i
Jerusalemit, Hermoni (300-314), dérgoi episkopé né vende té ndryshme, pér té
predikuar Ungjillin si apostuj té rinj, vecanérisht né Krime dhe né vendin e skithéve.
Kur arriti né Kerson, shén Vasili nisi menjéheré té shpallte Lajmin e Miré te
paganét, duke i nxitur njerézit té braktisnin peréndité e rreme dhe té pérgafonin
rrugén e virtytit, pér té fituar jetén e pérjetshme. Paganét, duke e akuzuar té
zemeéruar se po kérkonte té zhdukte traditat e tyre, e débuan me forcé nga gyteti.
Shenjtori u vendos atéheré né njé shpellé né malin Parthenos, brenda sé cilés lutej
pér kthimin e té pabeséve.

Ndérkohé, vdiq papritur djali mé i vogél i njérés nga familjet mé té pasura té
Kersonit. Po até naté ai iu shfaq né vegim prindérve gé vajtonin dhe u kérkoi té
thérrisnin hierapostullin gé kishin débuar, gé té lutej pér té. Sapo shenjtori filloi té
lutej dhe té spérkaste trupin e pajeté me ujé té bekuar, djali u kthye pérséri née
jeté. Prindérit dhe té gjithé ata qé ishin té pranishém besuan te Krishti dhe i
kérkuan shenjtorit té pagézoheshin. Por disa pagané zemér guré, duke paré me
friké shtimin e té krishteréve, né bashképunim me disa judenj, e kapén episkopin, e
lidhén me litar dhe e térhogén zvarré népér rrugé dhe népér vende publike. Me



kéte martirizim ai e stolisi fronin episkopal té Kersonit me kurorén e pare triumfale.
Shén Efremi u dérgua né Skithi dhe atje kudo qé shkonte predikonte Krishterimin te
paganét. Idhujtarét e kapén dhe, kur refuzoi t'u bénte fli idhujve, i prené kokén.
Tregohet se ditén e martirizimit té tij u shfaq njé yll mbi lipsanin e shenjtorit, té
cilin paganét e kishin hedhur né njée grumbull plehrash. Pak kohé pas késaj,
mbeérriten né Kerson episkopét e rinj hierapostuj, Evgjeni, Agathodhori dhe Elpidi.
Edhe ata morén gjithashtu kurorén e martirizimit, pikérisht njé vit pas martirizimit
té shén Vasilit (6 mars).

Pas disa vjetésh, gjaté mbretérimit té Konstandinit té€ Madh (330), kryepiskopi i
Jerusalemit dérgoi shén Eterin si episkop té ri té Kersonit. Duke paré ashpérsiné e
banoréve té késaj krahine, shén Eteri udhétoi pér né Konstandinopojé dhe atje
siguroi mbrojtje pér té krishterét. Me edikt té perandorit, té pabesét u debuan nga
gyteti dhe mé né fund u bé i mundur ndértimi i kishés sé paré né Kerson. Kur Eteri
po kthehej né Konstandinopojé&, pér té falénderuar shén Konstandinin pér mirésiné
gé kishte treguar ndaj té krishteréve, shenjtori u kap nga paganét, té cilét e
mbytén né Danub.

Me kéerkesén e té krishteréve té Kersonit, té mbetur jetimé, perandori u dérgoi njé
episkop té ri, shén Kapitonin. Sapo ai mbeérriti né qytet e mirépriti njé grumbull i
madh njerézish, por paganét i kérkuan t'i nénshtrohej provés sé zjarrit, qé té
tregonte vértetésiné e predikimit té tij. Ata pérgatitén njé turré drush dhe i vuné
zjarrin. Shenjtori u vesh me rrobat e tij episkopale dhe pas njé lutjeje té gjaté né
heshtje, urdhéroi dhjakun té thoshte thirrjen liturgjike: “Le té véme re!”.

Mée pas hyri né mes té flakéve dhe doli prej andej i paprekur nga zjarri, me felonin e
tij té mbuluar me théngjij té ndezur. Atéheré njerézit thirrén njézeéri: “Ka vetem njé
Peréndi té vérteté, Peréndia i té krishteréve, i cili éshté lavdiploté dhe i
térémadh!”. Té gjithé té pranishmit u pagézuan. Q& nga ajo kohé besimi u fuqgizua
pa pengesa. Kjo mrekulli u njoh nga Etérit e Sinodit té Paré té Nikeas (325). Thuhet
se pas disa vjetésh, kur shenjtori po kthehej nga Konstandinopoja, anija ku ai kishte
hipur hasi né njé stuhi dhe u pérplas né grykéderdhjen e Dnieprit, ku shenjtorin e
mbytén disa pagané vendas, mé 22 dhjetor.

- OSHENAR PAVLI | THJESHTE -

Pavli i lumur, i cili jetonte né Egjipt né kohén e shén Andonit té Madh, ishte bujk i
thjeshté dhe i patékeq. Ishte martuar me njé grua shumé té bukur, por imorale, e
cila pér shumé kohé arriti t'ia fshihte fajet té shoqit. Njé dité, kur erdhi nga ara, e
gjeti duke kryer mékat me njé burré tjetér. Qeshi me getési dhe u tha: “S’ka gj€,
s'ka gjé. Por pér Jisuin, nuk po e pranoj mé. Ik, rri me té dhe fémijét e saj. Ndérsa
uné po iki té béhem murg.” Shkoi né shkretétirén e thellé ku jetonte shén Andoni
dhe, pasi i trokiti né deré, i kérkoi té béhej murg nén drejtimin e tij. “Je 60 vjeg, iu



pérgjigj shenjti, je tepér plak pér t'u béré murg dhe té mbash sprovat e
shkretétirés. Kthehu mé miré né fshat, puno dhe jeto duke falénderuar Peréndiné.”
Por, megé Pavli kémbénguli dhe i premtoi se do té bénte cdo gjé gé do ta
urdhéronte, shén Andoni e késhilloi té shkonte né njé manastir ku véllezérit mund
té ndihmonin dobésiné e tij dhe pastaj ia mbylli derén e nuk dha asnjé shenjé jete
pér tri dité. Por Pavli nuk lévizi nga vendi, duke géndruar pa ngréné dhe, kur
Andoni e hapi derén ditén e katért, ai i tha: “Eshté e pamundur qé uné té vdes diku
tjetér dhe jo kétu!”.

Eremiti e pranoi dhe i caktoi njé ményré jete té ashpér. | dha gjethe palme té
lagura dhe e porositi té thurte litaré, duke ndjekur shembullin e tij. Né orén e
nénté, pasi Pavli ishte munduar shumé, Andoni u hoq sikur nuk ishte i kénaqur me
punén e tij dhe e urdhéroi ta prishte e ta ribénte gqé nga fillimi. Pavli e béri pa u
ankuar dhe pa u dekurajuar. Kur erdhi mbrémja, shén Andoni i tha: “A do gé té
hamé pak buké?”. “Si té duash, ava,” iu pérgjigj Pavli, pa treguar aspak uri,
ndonése kishte katér dité pa ngréné. Andoni kishte disa buké, i zhyti né ujé dhe,
pér ta zgjatur provén e rishtarit, pérsériti dymbédhjeté heré me ngadalé psalmin
dhe lutjet gé thuhet para ngrénies.

Kur Andoni mbaroi njé cyrek, i propozoi plakut té hante dhe njé tjetér. “Nése ha
edhe ti njé buké tjetér, o até, po marr edhe uné njé té dyté; pérndryshe, as uné nuk
do té ha.” “Njé mé mjafton, sepse jam murg,” tha Andoni. “Edhe mua gjithashtu
mé mjafton njé, u pérgjigj Pavli, sepse edhe uné dua té béhem murg.” Andoni u
ngrit, recitoi dymbédhjeté lutje dhe dymbédhjeté psalme; pastaj, pas njé gjumi té
lehté, u ngrit né mes té natés gé té lutej deri né zbardhjen e dités.

Kur pa se Pavli kishte ndjekur me zell cdo |évizje té tij, i tha: “Nése mund té jetosh
gjithé ditét késhtu, rri me mua”. Pavli iu pérgjigj: “Nése ndonjéheré del dicka mé e
mundimshme, nuk e di nése do ta duroj; por até gé pashé kétu, e béj me lehtési”.
Ditén tjetér shén Andoni i tha i gézuar: “Ja ku u bére murg!”.

Pas disa muajsh, duke paré pérparimet e dishepullit té tij, i ndértoi njé qeli disa
metra larg sé tijés dhe i tha: “Je murg tani. Duhet té géndrosh vetém, qgé te
sprovohesh nga demonét.” Pavli luftoi me triméri né vetmi pér njé vit dhe mori nga
Peréndia dhuntiné té débonte demoné dhe té shéronte té sémuré.

Njé dité, kur Andonit i cuan njé té demonizuar, shenjtori tha: “Kjo puné nuk éshté
pér mua, sepse nuk kam pushtet té nxjerr demoné té kétij lloji, por éshté pér
Pavlin”. E cuan té demonizuarin te Pavli dhe, duke pasur besim te lutja e atit té tij
shpirtéror, i ra mbi shpiné me rrobén e tij, duke théné: “Dil nga ky njeri, tha ava
Andoni!”. Si pérgjigje mori fyerjet e demonit pér até veté dhe pér Andonin.

Pastaj doli nga gelia né mesdité, kur i nxehti pérvélonte si furra e Babilonisé, shkoi
mbi njé shkémb, u lut dhe i tha Krishtit se nuk Iévizte prej andej nése nuk e nxirrte
demonin nga ai njeri. Demoni nxori atéheré njé britmé: “O mizori, u débova nga



thjeshtésia e Pavlit!”. Dhe, duke dalé nga njeriu, demoni u kthye né njé dragua té
frikshém, gé u hodh né Detin e Kuqg. Kjo éshté mbéshtetja gé Peréndia u jep atyre
gé, si Pavli, i pérkushtohen Atij térésisht, me gjithé thjeshtésiné e zemrés.

Kisha Orthodhokse Autogefale e Shqipérisé



https://www.facebook.com/koash1991/posts/pfbid0m8DmCkUZWx1sg8eRR9ziFDPsDrj2dHeLxYEiaNSLjTB52MWf29kW8NuCb1UP3CXDl

